
SKUPŠTINA KANTONA SARAJEVO 
- OVDJE -

Na Jedanaestoj radnoj sjednici Skupštine Kantona Sarajevo, održanoj dana, 15.07.2019. godine, 
u okviru tačke Dnevnog reda „Poslanička/zastupnička pitanja, inicijative i odgovori“, a u skladu sa 
članom 213. Poslovnika Skupštine Kantona Sarajevo, zastupnica Jasmina Biščević - Tokić 
pokrenula je zastupničku inicijativu prema Vladi Kantona Sarajevo, Ministarstvu za rad, 
socijalnu politiku, raseljena lica i izbjeglice Kantona Sarajevo i Ministarstvu finansija 
Kantona Sarajevo da obezbijede sredstva iz budžeta Kantona Sarajevo za osiguranje fizičke 
zaštite u Centrima za socijalni rad na području Kantona Sarajevo.

Odgovor:

U vezi pomenutog zastupničkog pitanja, obavještavamo Vas o slijedećem:

U skladu sa zahtjevom Javne ustanove Kantonalni centar za socijalni rad Sarajevo, za 
dodjelu sredstava iz budžeta za 2019. godinu, i uz podršku Ministarstva za rad, socijalnu 
politiku, raseljena lica i izbjeglice Kantona Sarajevo u Budžetu Kantona Sarajevo za 2019. 
godinu na poziciji Javne ustanove Kantonalni centar za socijalni rad Sarajevo - ekonomski 
kod 613900 - Ugovorene i druge posebne usluge planirana su sredstva u iznosu od 170.000,00 
KM, od čega je 100.000,00 KM planirano za osiguranje fizičke zaštite u Centrima za socijalni 
rad na području Kantona Sarajevo. Javna ustanova Kantonalni centar za socijalni rad je već 
provela sve aktivnosti oko osiguranja fizičke zaštite u skladu sa raspoloživim sredstvima 
obezbjeđenim za tu namjenu u budžetu za 2019. godinu.

Obzirom da je Ministarstvo finansija Kantona Sarajevo dostavilo Budžetske instrukcije br. 2. 
Izrada zahtjeva za dodjelu sredstava iz Budžeta Kantona Sarajevo za 2020. godinu, ovo 
ministarstvo će i u pripremi zahtjeva za dodjelu sredstava iz budžeta za 2020. godinu, nastojati da 
obezbjedi sredstva na poziciji Javne ustanove Kantonalni centar za socijalni rad Sarajevo, za

osiguranje fizičke zaštite u Centrima za socijalni rad na području Kantona Sarajevo i u 2020. godini 
u skladu sa raspoloživim sredstvima.

